
 
PRIVREDNA KOMORA KANTONA SARAJEVO 

 
Broj: 04/LZS/7-58/11 

Sarajevo, 10. 03. 2011. godine 
 
 
BOSNA I HERCEGOVINA 
FEDERACIJA BOSNE I HERCEGOVINE 
VLADA FEDERACIJE BiH 
MINISTARSTVO PROSTORNOG UREĐENJA 
Titova 9a, Sarajevo 
 
Predmet: Inicijativa za izmjenu člana 62. do člana 75.  
                  Zakona o građevinskom zemljištu u FBIH 
 
                   
Na sjednici Savjeta za građevinarstvo, IGM i projektantske usluge Privredne komore Kantona 
Sarajevo, održanoj 16. 02. 2011. godine usvojen je zaključak da se podrži inicijativa vodećih 
građevinskih firmi, za izmjenu člana 62. do člana 75. Zakona o građevinskom zemljištu u FBIH 
(„Službene novine FBIH“, broj: 25/03) kojim bi se ukinule naknade (rente) za izgradnju 
podzemnih garaža koju su obavezna plaćati sva fizička i pravna lica na osnovu odluka 
nadležnih općinskih organa prilikom donošenja odobrenja za izgradnju i ove vrste objekata. 
 
 
RAZLOZI POKRETANJA INICIJATIVE 
 
1.  
Ova mjera koja je stupila na snagu  posljednjih nekoliko godina je destimulativno djelovala na 
gradnju podzemnih garaža tako da je saobraćaj u mirovanju, koji inače predstavlja veliki problem u 
gradskim sredinama, znatno pogoršan. 
 
2.  
Pad investicija u građevinarstvu uzrokovan globalnom ekeonomskom krizom dodatno je pogoršao 
situaciju ulaganja u gradnju podzemnih garaža odnosno neposredno  i izgradnju visokih objekata 
koji zajedno predstavljaju neodvojivu cjelinu. 
 
3. 
Sve ovo uticalo je na potencijalne investitore, tako da novih ulaganja gotovo i nema. Posljedica toga 
je nezaposlenost građevinske operative i izuzetno teška situacija u cjelokupnom građevinskom 
sektoru. 

4.  
Građevinske kompanije smatraju da bi izmjenom postojećih propisa, odnosno ukidanjem naknada 
za pogodnost (rente) za izgradnju podzemnih garaža imalo za rezultat rješavanje saobraćajne 
infrastrukture u mirovanju i poboljšanje odnosa, tj. veće angažovanje građevinske operative. 
 
5.  
Također su mišljenja da ukidanje ovih naknada ne bi ugrozilo punjenje budžetskih fondova, jer bi 
kroz veće angažovanje građevinske operative stavljanjem u funkciju ove vrste objekata, budžetski 
prihodi bili uvećani iz drugih izvora.  
 
 
Nadamo se da ćete uvažiti mišljenje privrednika i pokrenuti aktivnosti za izmjenu člana 62. 
do člana 75. Zakona o građevinskom zemljištu u FBIH. 
 
 
S poštovanjem, 
 
 
 
PREDSJEDNIK 
 
Kemal Grebo, dipl. oec. 


